
За Транспаренси Интернешнл Македонија 

Транспаренси Интернешнл Македонија е непрофитна организација, 
членка на глобалната коалиција за борба против корупцијата 
Транспаренси Интернешнл. Организацијата постои веќе 16 години и 
работи на повеќе проекти во областа на владеењето на правото, 
унапредувањето на законодавството против корупцијата и заштита на 
укажувачите. ТИ-Македонија спроведе бројни проектни активности, 
воспостави контакти и партнерства меѓу националните, но и 
меѓународните тела и организации.
Дополнително Транспаренси Интернешнл Македонија се стекна и со 
својата четврта ре-акредитација за наредните три години како 
полноправна членка во глобалната коалиција за борба против 
корупцијата Transparency International.

Дел од проектите кои беа започнати и спроведени изминатата година 
сe:  Промовирање на активно учество на граѓаните за борба против 
корупцијата во Југоисточна Европа, ЕУ4 Владеење на правото: Граѓански 
ангажман за јавен интегритет (ЦЕПИ) во Западен Балкан и Турција 
финансирани од Министерството за надворешни работи на Германија и 
спроведувани со Транспаренси Интернешнл и партнерските 
организации од регионот. 

https://www.transparency.org/en

Вовед
Во 2022 година Транспаренси Интернешнл 
Македонија се фокусираше на имплементација 
на активности и проекти за зајакнување на 
механизмите за заштита на укажувачите и 
поголема имплементираност на Законот за 
заштита на укажувачите. 
Дополнително повторно беше истакната 
посветеноста за борбата против корупцијата и 
зајакнување на соработката со институциите, 
граѓаните и останатите засегнати страни. 

На почетокот од годината беа презентирани и 
резултатите од Индексот на перцепција на 
корупцијата за 2021 година. Македонија 
бeлежеше подобрување со резултат од 39 поени 
и ранг на 87 место во однос на претходната 
година. 

Слаѓана Тасева,
Претседателка, Транспаренси 
Интернешнл - Македонија

Беа имплементирани повеќе проекти и 
спроведени активности во областа на 
имплементација на законодавството за 
укажувачи, правно советување на граѓаните во 
рамки на Центарот за правни совети, како и 
започнати активности во врска со подготовка 
на новиот извештај за Националниот систем на 
интегритет на Македонија. 

Проект: Промовирање 
на активно учество на 
граѓаните за борба 
против корупцијата во 
Југоисточна Европа
Проектот се спроведува од страна 
на Секретаријатот на Транспаренси 
Интернешнл во Берлин во 
соработка со ограноците на 
Транспаренси Интернешнл во Босна 
и Херцеговина, Србија, Косово, 
Македонија и партнерската 
организација MANS од Црна Гора.
Главната цел на проектот е 
поддршка на граѓаните во БиХ, 
Косово, Македонија, Црна Гора и 
Србија да учествуваат во борбата 
против корупцијата преку 
подобрување на квалитетот на 
демократското владеење во 
Југоисточна Европа.









Очекувани резултати:
Правно советување и поддршка на сведоци 
и жртви на корупција вклучувајќи и 
укажувачи
Кампањи за подигнување на јавната свест и 
промоција за Центарот за правно 
советување
Стратешко застапување на правни, 
административни и институционални 
системски подобрувања во борбата против 
корупцијата
Иницијативи за застапување за 
подобрување на подобрена национална 
легислатива за заштита на укажувачите во 
насока на усогласеност со ЕУ Директивата 
за заштита на укажувачи

1.

2.

Kонкретно, проектот се фокусира на 
следните цели:

1.1.Зајакнување на жртвите и 
сведоците на корупција за барање 
правда во врска со нивните 
проблеми
2.2.Подобрување на легислативата 
во законодавството и 
институционалните механизми на 
национално и регионално ниво 3



Во рамки на правниот центар на ТИ-
Македонија во 2022 година беа 
отворени 31 предмет од кои 25 
предмети се успешно решени,а 
останатите се активни и се работи 
нивното решавање со поднесоци од 
институции и комуникација со 
клиентите кои пријавиле во 
Центарот за правно советување на 
ТИ-Македонија. 

Пријавувањето на корупција како и барањата за правно советување во ТИ-
Македонија може да се реализира преку различни методи: телефонски, 
преку е-маил, во канцеларијата на ТИ-М, преку пошта, преку платформата 
Пријави корупција, Фејсбук профилот на ТИ-М, со пополнување на 
формуларот за пријавување на официјалната веб-страница, како и преку 
GlobaLeaks платформата која овозможува безбеден и анонимен начин за 
пријавување и е најпогоден начин за примање на пријави од укажувачи. 

Одбележувајќи го Меѓународниот ден на 
укажувачите Транспаренси Интернешнл 
Македонија спроведе онлајн кампања со 
споделување на инфографици коишто го 
истакнуваат значењето на овој ден и ја 
подигаат свеста на луѓето за укажувачите и 
потребата од уште поголема нивна заштита и 
имплементација на Законот за заштита на 
укажувачи.

Претседателката на Транспаренси Интернешнл Македонија на 14.12.2022 година беше 
гостинка во емисијата Утринска на Телма каде што разговараше на тема на 
корупцијата, на предизвиците коишто сѐ уште се присутни во оваа област, за Индексот 
на перцепција на корупцијата на Транспаренси Интернешнл и рангирањата за 
Македонија низ годините до денес.
Тасева ја потенцираше и индивидуалната одговорност, а не само институционалната 
во лоцирањето на корупцијата и дозволувањето на коруптивните дејствија како и 
неопходноста на спроведување на законите во пракса.
 

Претседателката на ТИ-М Слаѓана Тасева даде изјава за емисијата „Топ Тема“ на 
Телма за изборот на шеф на Основното јавно обвинителство за организиран 
криминал и корупција во врска со нетранспарентната постапка која имаше многу 
недостатоци. Тасева изјави дека исто така недостасувало прашањето за проверка 
на интегритетот, а дополнително со овој избор требаше да се врати довербата во 
оваа институција која беше нарушена.

Во мај 2022 година беше одржана работилница во рамките на проектот „Застапување на 
имплементација на законодавство за укажувачите во Република Северна Македонија“, 
поддржан од грант на Balkan Trust for Democracy, проект на German Marshall Fund на САД и 
Амбасадата на Кралството Норвешка во Белград одржа работилница на тема: „Пет години 
од имплементацијата на Законот за заштита на укажувачи“.
Целта на проектот беше насочена кон практична имплементација на законодавството за 
укажувачи преку обезбедување на континуитет во соработката со соодветните институции, 
подигање на свеста кај граѓаните и ажурирање на интерактивната веб -платформа за 
укажувачи.
Обраќање на оваа работилница имаа г-ѓа Слаѓана Тасева, Претседателка на Транспаренси 
Интернешнл-Македонија; Г-ѓа Славица Грковска, Заменик на Претседателот на Владата 
задолжена за политики за добро владеење; г-ѓа Билјана Ивановска, Претседател на 
Државната комисија за спречување на корупција; г-дин Оливер Спасовски, Министер за 
внатрешни работи; г-дин Насер Зибери, Народен правобранител; г-дин Гаврил Бубевски, 
шеф на Основно јавно обвинителство – Скопје г-ѓа Ирена Поповска, лице одговорно за 
внатрешно и надворешно пријавување на укажувачи во ДКСК.

Пет години од имплементацијата на 
Законот за заштита на укажувачи

Истражувањето покажа дека интересот на институциите за 
исполнување на препораките е сѐ уште на ниско ниво, но дека 
постои зголемена активност на локалната и извршната власт со 
цел да се имплементираат препораките.

Проценка на ранливоста 
од корупција во државните 
институции и локални 
власти за просторно 
планирање, урбанизам и 
градежништво





Овој проект има за цел да го унапреди доброто владеење и владеењето на 
правото преку постигнување на следните две цели:

идентификување на ранливост на корупција во областа на урбанизмот, 
просторното планирање и градежништвото и одговорните институции 
преку сеопфатна анализа на правната рамка и обезбедување на 
проценка на ризикот;
зајакнати капацитети на клучните актери во спречувањето на 
корупцијата и судирот на интереси преку давање препораки за 
минимизирање и ублажување на ризиците од корупција и методологија 
за следење на нивното спроведување.

На ден 17 јуни 2022 беше одржана јавна дебата на тема: Дискреционите овластувања при 
донесување на подзаконски акти како ризик од корупција во урбанистичкото планирање, 
организирана од страна на Државната комисија за спречување на корупција. Збор на оваа 
дебата земаа: г-ѓа Билјана Ивановска, Претседателка на Државната комисија за 
спречување на корупција, г-дин Благој Бочварски, Министер за траснспорт и врски, г-ѓа 
Андријана Андреева, Директорка на Агенцијата за планирање на просторот, г-ѓа Слаѓана 
Тасева, Претседателка на Транспаренси Интернешнл- Македонија и г-дин Мишко Ралев, 
Претседател на Асоцијација на архитекти. 
На оваа дебата беше дискутиран Правилникот за изменување и дополнување на 
Правилникот за урбанистичко планирање донесен на 28 април, со кој помеѓу останатото 
се утврдува правото во подрачја за кои има податоци за планирање и градење при 
одредување на максималните вредности на процентот на изграденост и коефициентот на 
искористеност на земјиштето утврдени во важечките урбанистички планови односно што 
биле утврдени во претходните планови, затоа што се работи за „претходно стекнати 
права со урбанистички план“, гледан преку призмата на дискреционите права.
Настанот предизвика интерес кај голем број на засегнати страни и имаше одлична дебата 
во која беа коментирани вклученоста на сите засегнати страни во донесување на 
правната рамка која ја регулира оваа област.

Јавна дебата на тема: Дискреционите овластувања 
при донесување на подзаконски акти како ризик од 
корупција во урбанистичкото планирање

Истражувањето покажа дека интересот на институциите за исполнување на 
препораките е сѐ уште на ниско ниво, но дека постои зголемена активност на 
локалната и извршната власт со цел да се имплементираат препораките.

Извештаи за имплементираноста на препораките од 
проектот - Проценка на ранливост во однос на корупција 
во врска со политиките и процедурите на вработување, 
со посебен фокус на непотизмот, кронизмот, и 
клиентелизмот

Во рамки на проектот којшто беше спроведен во периодот од 2019 - 2020 
година следеа и follow-up извештаи за имплементираноста на 
препораките кои ТИ-Македонија ги подготви со Државната комисија за 
спречување на корупцијата. Овие извештаи имаа цел да го прикажат 
исходот од препораките и нивната имплементираност во врска со 
процедурите за вработување во јавниот сектор. 

ТИ-Македонија и Државната комисија за спречување на корупцијата 
подготвија четири извештаи коишто се базираа на мониторинг на 
имплементацијата на препораките од извештајот за проценка на 
ранливост од корупција при процедурите за вработување во јавниот 
сектор. Извештаите покажаа делумна спроведеност на 
имплементираноста на препораките, но исто така покажаа дека бројот на 
спроведени активности од страна на институциите  е во пораст и дека дел 
од институциите преземаат мерки кои се однесуваат на препораките. 

Сите извештаи се достапни на следниот линк: 
https://transparency.mk/publikacii/

Во рамките на проектот Застапување на имплементација на 
законодавството за укажувачи во Македонија беа спроведени активности 
за информирање на институциите и лицата во јавниот сектор за примање 
на пријави од укажувачи за заштитено внатрешно пријавување. 
Транспаренси Интернешнл Македонија подготви и табела со контакт 
податоци од институциите и лицата за заштитено внатрешно и 
надворешно пријавување објавени на веб-платформата за укажувачи:  
                                               https://ukazuvac.mk/
За целите на овие активности беа испратени 336 писма до јавните 
институции со цел нивно информирање за Законот за заштита на 
укажувачи и обврските кои произлегуваат од Законот. Голем дел од 
институциите одговорија на барањата, а исто така и назначија лице за 
заштитено внатрешно пријавување во рамки на нивното работење. 

Во рамките на истражувањето беше 
утврдено дека повеќето институции имаа 
објавено информации за овластените 
лица за внатрешно пријавување. 
Незадоволително беше во поглед на 
институциите од судството, како што се 
основните судови, јавните 
обвинителства, вишите јавни 
обвинителства во Македонија кои 
воопшто немаа објавено информации за 
овластените лица за внатрешно 
пријавување. 13

Работилница на тема: „Улогата на лицата 
одговорни за внатрешно пријавување за 
ефикасна имплементација на Законот за 

заштита на укажувачи“
Транспаренси Интернешнл Македонија во рамки на проектот „Застапување 
на имплементација на законодавство за укажувачите во Република Северна 
Македонија“ на 7 октомври 2022 организираше работилница на тема 
„Улогата на лицата одговорни за внатрешно пријавување за ефикасна 
имплементација на Законот за заштита на укажувачи“. Говорници на оваа 
работилница беа г-ѓа Слаѓана Тасева, претседателка на Транспаренси 
Интернешнл Македонија, г-ѓа Билјана Ивановска, претседателка на 
Државната комисија за спречување на корупција и г-ѓа Ирена Поповска, 
овластено лице за внатрешно и надворешно пријавување во Државната 
комисија за спречување на корупцијата.

Претседателката на Транспаренси Интернешнл – Македонија, Слаѓана Тасева, 
укажа на недостатокот на систем што ќе обезбеди поддршка за укажувачите и 
лицата кои ги примаат пријавите – „Имаме закон, но немаме систем за заштита на 
укажувачите“.

ТИ-Македонија на социјалните мрежи 
Транспаренси Интернешнл Македонија споделува информации за сите проекти, 
новости и активности на социјалните платформи: Фејсбук, Инстаграм и Твитер и 
на официјалната веб-страна. 

Во 2022 година, Фејсбук страницата на ТИ-Македонија достигна до 3,795 
следбеници што е за 40% поголема бројка споредбено со претходната година. 
Редовно се споделуваат инфографици, како и информации за сите активности и 
натани коишто ТИ-Македонија ги имплементира. 

Учество на настани, емисии и конференции
На 15-ти ноември 2022 година 
Државната комисија за спречување 
на корупцијата  одбележа   20 
години работење на  институцијата.
Свое обраќање имаше и првата 
претседателка на Државната 
комисија за спречување на 
корупцијата -  г-ѓа Слаѓана Тасева.
 

Во декември 2022 година на 
регионалната конференција за 
антикорупција Слаѓана Тасева изјави 
дека следењето на нелегалните 
финансиски трансакции е еден 
мултилатерален договор, неформален 
и неофицијален, што го потпишаа и се 
согласија да го поддржат државите од 
Западен Балкан, кој содржи конкретни 
мерки за борба против корупцијата, 
посебно при јавните набавки и 
активности кои државите треба да ги 
спроведат за следење на нелегалните 
финансиски трансакции и 
подобрување на конфискациите.
 

Генералниот секретар на ТИ-М Методи Зајков присуствуваше на меѓународната 
конференција за борба против корупција која се одржа во Вашингтон во декември 
2022 година. Тој изјави дека „секоја влада треба да има политичка волја да го решава 
проблемот со неказнивост на корумпираните и кај своите функционери, а не само кај 
претставници на опозиција“.

За повеќе информации:
http://transparency.mk/

http://transparency.mk/

